                                        Қош келдің , Наурыз!

Мақсаты:

Оқушыларға  Наурыз мейрамы туралы түсінік беру, ұлттық салт-   дәстүрлермен  таныстыру;
Оқушыларды халқымыздың дәстүріне, әдет-ғұрпына арналған жақсылық пен ақ   ниетке толы бабалар жолын жалғастыруға баулу;

Оқушылардың танымдық қабілеттерін дамыта отырып, психологиялық іс-әрекеті арқылы жеке тұлғаны тәрбиелеу.

Көрнекілігі: сынып іші мерекеге сай безендіріліп, киіз үй жабдықтарымен безендірілген. Ұлттық тағамдармен мерекелік дастархан жайылған. Ұлттық киәм киген оқушылар, ата-аналар.
Мұғалімнің сөзі: Қайырлы күн,құрметті ата-аналар, ұстаздар! 
 Наурыз – жыл басы, Ұлыстың ұлы күні. Күн мен түннің, ыстық пен суықтың, қыс пен жаздың, қараңғы мен жарықтың теңелетін, жер арқасы кеңіп, күллі тіршілік әлемі қайта түлейтін Табиғат мерекесі; Наурыз - адамдардың қыс қыспағынан, жұт апатынан аман қалып, малы төлдеп, аузы аққа жаритын Шаруа мерекесі; Наурыз - әрбір шаңыраққа шыраққа шырақ жағылып, «Қызыр түнін» күтіп, жақсылық құт-береке тілеп, ертеңгі күнге зор үмітпен қарайтын Сенім мерекесі; Наурыз – жеті дәмнен Наурыз көже жасап, адамдардың бір-біріне дәм татқызып, дастарқан басында бірге отыратын Ынтымақ-бірлік мерекесі; Наурыз – жыл бойы өткен-кеткен ренішті кедергісіз кешіріп, ән-күймен, ойын-сауықпен жанды жадыратып, сананы серпілтетін Көңіл мерекесі, - деп айта келе бүлдіршіндерді Қош келдің ,Наурыз! атты  тәрбие сағатын тамашалаңыздар
Қуаныш:

Тыңдаңыздар! Тыңдаңыздар! 

Босқа қарап тұрмаңыздар! 

Наурыз тойы басталды, 

Наурыз туын көтеріп,                        

Жар салайық әлемге! 

Мансур:

Ақ қар кетіп 

Шырайлы жаз жетіп 

Шаруаның бұл келген, 
Күн мейрамы ежелден, 

Құтты болсын Наурыз! 

Наурыз айының 22- сінде көптеген Шығыс елдерінде Жаңа жыл мерекесі тойланады. Наурыз – жыл басы. 

Бұл күні жұрт таза, жаңа киімдерін киіп, үй-үйге қыдырып, бір-біріне деген таза көңілдерін ақ тілегін білдіреді. Әр  үйде дастархан жайылып, жеті түрлі тағам түрлері қосылған наурыз көже пісіріледі. 

Бар табиғат оянып, түлеп, жасарған. Ұлыстың Ұлы күні-деп те аталады.
Жангир:

Армысыздар? Аға-іні, бауырлар, 

Қарындастар, әпке деген қауым бар 

Жарқын жүзді ұстаздарым, армысың, 

Наурыз – тойға хош келіпсіз барлығың! 

Айдана:
Уа, халайық! Бүгін ұлыстың ұлы күні. Ата-бабаларымыздың сөзімен айтсақ, ақ түйенің қарны жарылған күн. Наурыз мейрамы. Наурыз салтанаты.

Бұл күні аталарымыз бен әжелеріміз үй-үйді , ауыл-ауылды аралап, наурыз көжеден дәм тататын. Үлкен-кішіге ақ баталарын беріп ізгі тілек тілесетін.

Аружан:

«Ұлыс күні қазан толса,ол жылы ақ мол болар,ұлы кісіден бата алса,сонда олжалы жол болар» деп нақыл айтып, ауыл арасын ауыз бірлікке, татулыққа, ынтымаққа шақыратын. 
Мухтар:
Қонақ толтырып төріне

Шуақ қондырып жріме

Шашуын шашып еліме

Келді, Наурыз төріме!

Азат:

Бармасындар халайық 
Келді наурыз сағынтып 
Қыздарға алқа тағынтып 
Наурыз келсе құт келгені халайық 
Есік ашып шашу шашып қол соғып 
Ұлысты қарсы алайық

Қуаныштың әжесі шығып шашу шашады.

Дильмар:

Той басталды, той басталды,

Әуенмен ән салайық.

Кел шырқайық Наурыз әнін,

Қоштап кетсін, халайық!

«Наурыз келді » хор
Ербулат Д:

Есте қалсын мерекелік сәтті күн, 

Тойлайық біз Наурыз-тойдың шаттығын 

Билеңіздер,ойнаңыздар куанып, 

Біз ашайық той-думанның сандығын 
Оразбай:

Есебімен дананың,

Күн мен түнді теңеген.

Наурызымыз – жаңа күн,

Парсы сөзі көнеден. 

Амир:

Жаңа күн ол –жыл басы,

Жиырма екісі Наурыздың.

Наурыз айда – төл басы,

Бүршік атар  бау біздің.

Мұқұш:
Наурыз  тойы құтты болсын,

Ел ырысы құтқа толсын.

Бақыт әкеп Ұлыс күні,

Бұзылмай ел тыныштығы

Бақыт құсы басқа қонсын

«Балдаурен» әншілер тобы

Ғания
Жылдың басы – Наурыз,

Жырдың басы – Наурыз,

Мерекеге арналсын

Бүгінгі жыр - әніміз

Арсенова:

Кел балалар ойнайық

Наурыз тойын тойлайық,

Баянды болып, мереке 

Қыр гүліндей жайнайық

Туғанбай Алихан

Шалқытып мерекеде ән салайық,

Би билеп, ән, өнерге тамсанайық.

Аңызбен, ертегімен бізге жеткен

Наурызды, қонақтарды қарсы алайық.

Сейтова:

Әнші,биші, ақынбыз,

Елім тапқан жарасым,

Думандатып жатырмыз

Қазағымның даласын!

Сымбат:

Наурыз – шаттық әніміз,

Салтанатты сәніміз.

Ән салып жас-кәріміз,

Би билейміз бәріміз.

«Қазақ биі» оқушылар тобы

Жанібек:
Армысыздар ағайын!                                                

Наурыз тойын жұп жазбай

Қошеметпен қарсы алайық!

Досқа құшақ ашайық,

Өлең жырға басайық,

Қазақтың бір салты деп.

Әлібек:

Жаңғырар дәстүр-салтымның,

Көзелсін бұлақ жалғасы.

Қастерлі менің халқымның,

Мереке Наурыз – жыл басы.

Гульназ:

Ал,халайық тұрмайық,

Әндетейік шырқайық.

Думандатып би билеп.

Ән мен күйді төгілдіріп,

Інжу-маржан шашайық.

Жиналған жұрт таң қалсын,

Өнерден күмбез жасайық.

Ақерке:

Нұр Наурыз шырай беріп тірлігіме,

Айналдың бар қызықтың тірлігіне .

Сен келсең талым көктеп, тұма тұнып,

Тазарып жүре берер бұл дүние.

«Біз Отанның ұланымыз» оқушылар тобы

Абай Алихан:

Қыс өтіп, қар кетіп,

Шырайлы жаз жетіп,

Шаруаның кенелген

Мейрамы ежелден

Құтты болсын, Наурыз!

Ағзам:

Күлім қағып жетті көктем,

Күн сәулесін төкті көктем.

Наурыз айы берекелі,

Алып келді мерекені!

Ербулат:

Қуды  жерден  суықты.

Құтты болсын мерекең,

Наурыз айы туыпты.

Әне, Наурыз келді.

Құлпырады жер енді.
Ислам:

Жас кәрінің, ұл - қыздың
Той думаны сайраны
22 - сі наурыздың -
Бізде Наурыз мейрамы.

Қайртасова Г:
Келіңдер Наурыз тойға бәрің бүгін,
Аямас өнерпаздар ән мен жырын
Тойлайық халық тойы наурызымның
Шуағын, жерге төккен бақыт күнін.

Иса:
Келіңдер, Наурыз күнін қарсы алайық
Билейік, жыр жырлайық, ән салайық.
Қаһарлы қыстан өтіп наурыз келді
Арқаңды кеңге салшы, уа, халайық!
Әдия:

Жеті, тоғыз дәм салып,

Наурыз көже қамдалық.

Тәтті көже пісірген,

Әжемізге таң қалдық.

 «Ақ әжем» оқушылар тобы 

Мансур:

Наурыз мейрам жүректерге нұр сепкен,

Маңдайымнан сүйіп жатыр күн көктем.

Жарығыңмен, шуағыңмен КҮН-АНА,

Алып келдің жер бетіне гүл көктем.

Ақерке:

Жаңа жылға жаңа тілек тілейік, 

Ескі жылдың қадірін де білейік 

Алдағы жыл орындалсын армандар, 

Барлығымыз аман-есен жүрейік! 

Ата-аналардан ән шашу 
